
Kevin Costner, Jim Parsons,Mahershala Ali, Kirsten Dunst. 
Tres sobresaíntes mulleres negras traballan nunha sección 
da NASA realizando cálculos a comezos dos anos sesenta (en 
plena carreira espacial). Cada unha delas afrontará os retos 
os que lles levará  a súa condición de muller e o seu color. 
Non obstante, a pesar da hostilidade circundante, serán 
figuras claves para o ambicioso proxecto de por en órbita o 
astronauta John Glenn. Conseguindo, con cada logro 
persoal, impulsar a igualdade de dereitos e oportunidades.  

Esta  película  visibiliza ante o gran público a presenza das 
mulleres na  ciencia e na técnica; vencendo, como tantas 
veces, prexuízos de xénero e en este caso tamén de cor.  
Os  personaxes desta película  inspíranse  nunhas mulleres 
que alcanzaron  logros sorprendentes:  
•Mary Jackson converteuse na primeira muller 

afroamericana enxeñeira na NASA, e  creou un programa destinado a axudar a mulleres de 
cualquera raza ou condición (Langley´s Women´s Program Manager).  
•Dorothy Vaughan foi a primeira supervisora especialista en Fortran da NASA e foi considerada 
unha das mentes máis brillantes da NASA.  
•Katherin Johnson, que foi a primeira muller afroamericana en terminar ca segregación na 
Universidade de Virginia Occidental en Morgantown, foi pioneira da ciencia espacial e 
computación e recibiu a Medalla Presidencial pola liberdade en 2016.  

1.  Estas mulleres saltaron moitas limitacións, redefinindo completamente a idea do que era posible. 
Mirade o voso redor e  anotade con que inxustizas vos gustaría terminar.  

2. Pescuda: 
a)Desde cando unha muller pode abrir unha conta corrente nun banco ou conducir no noso  país 
b)Desde cando as mulleres poden ir a  Universidade 
c) Desde cando as mulleres poden votar 
d) Países do mundo onde aínda as mulleres non teñen dereito a votar.  

 
3. Na película podemos ver como unha das protagonistas dedica menos tempo ao coidado  da 

familia por mellorar na súa carreira profesional e prodúcese un cambio de roles. 
      Cal é a protagonista? Como se organizan na familia en canto a reparto de tarefas? 
4. Agora faremos distintas actividades ca folla de cálculo Excel: 

a) Analizar mediante gráficos de barras e de sectores se nas nosas familias hai ou non 
desigualdade no reparto das tarefas domésticas e reflexionar sobre o que podemos facer nós para 
alcanzar o equilibrio  no caso de que sexa necesario. 

A intelixencia, a forza e a coraxe 
non teñen cor nin xénero. 



b) Comparar se hai diferencias entre o número de horas que lle dedican os homes e as mulleres 
cos datos de toda a clase 
c) Comparar os nosos resultados cos datos que temos do Instituto francés de Saint-Flour 
d) Comparar os nosos resultados con  estatísticas de organismos oficiais 

 
4.1. Cubre a seguinte enquisa, marcando se a tarefa a fai un home ou una muller e o número de 

horas aproximadas que lle dedica a semana. No caso de que algunha tarefa sexa feita por 
alguén profesional, indica tamén se é home ou muller: 

 

Enquisa sobre distribución das tarefas domésticas entre homes e mulleres 
nun grupo de nivel 3º ESO do Instituto francés de Saint-Flour  e nun grupo de 
3ºESO do IES Politécnico de Vigo 

Marcar cunha cruz  se as tarefas as fai un home ou unha muller e indicar aproximadamente o 
número de horas  que lle dedica cada un (considerar fraccións de tempo de 30 en 30 minutos). 
No caso de que algunha tarefa sexa feita por alguén profesional, indicar tamén se é home ou 
muller 
 

Tarefas Home Nº horas 
semanais Muller 

Nº horas 
semanais 

 
Por a  lavadora, colgar e recoller  a roupa  
 

    

Coser, pasar o ferro     

Cociñar, comprar comida, fregar  
 

    

Por e recoller o  lavalouzas, baixar o lixo 
 

    

Barrer e fregar o chan, pasar a aspiradora      

Limpar o polvo, limpar os baños     

Coidado dos mais pequenos( levalos o colexio e as 
actividades, asistir a reunións do colexio, levalos o 
médico,….) 
 

    

Coidado das plantas e dos animais de compañía     

Facer reparacións na casa     



 

 
 

4.2. Fai un gráfico de barras coas tarefas e o número de horas que lle dedican os homes e as 
mulleres na túa familia 

4.3. Fai un gráfico de sectores reflexando o número total de horas que lle dedican as tarefas da 
casa os homes e mulleres da túa familia 

4.4. Paréceche que na túa casa hai unha distribución igualitaria das tarefas domésticas? 
4.5. Pensa se ti te poderías encargar dalgunha tarefa para que  estiveran distribuídas de dunha 

forma más igualitaria. Que tarefa ou tarefas serían? 
4.6. Fai un novo gráfico tendo en conta os cambios do apartado anterior 
4.7. Comparte os teus datos cos da túa clase e fai de novo un gráfico de sectores co  número de 

horas que lle dedican ás tarefas domésticas os homes e mulleres das vosas familias 
4.8. Comparte os teus datos cos da túa clase e fai de novo un gráfico de barras coas  distintas 

tarefas e o número de horas que lle dedican os homes e mulleres das vosas familias 
4.9. Fai un pequeno resumen onde se reflexen as conclusións deste traballo 

 
 
Exemplos: 
 

 
 
 
 
 



 
 
 
 
 

4.10. Analiza os seguintes gráficos e escribe a túa propia interpretación 
 

 
 



 
 
 

 

 


